Ұстаздар жүрегіне жол тапқан жолдау
        Елбасы Н. Назарбаевтың Қазақстан халқына арнаған кезекті Жолдауында мұғалім мәртебесін көтеру мақсатында айтылған сындарлы саясатын естіп, көңіліміз бір марқайып қалды. Иә, мұғалім мәртебесін көтеру – ел мәртебесін көтеру. М. Әуезов кезінде «Ел болам десең, бесігіңді түзе!»- деп жалпы халыққа жар салған еді. Ия, ел боламыз десек, баланы бесіктен тәрбиелеуіміз қажет. Баланы бала-бақшадан кәмелет жасқа дейін тәрбиелейтін – тағы да ұстаз. Қарап отырсақ, «білім» сөзі Жолдауда 24 рет кездеседі екен. Осыдан білім саласына мемлекет тарапынан бүгін де ерекше назар аударылып отырғанын көруге болады. Жолдаудың 7-міндетінде білім беру саласының жаңа сапасына тоқталып өтті. Білім беру жүйесінде жаңашыл бағытты жеделдету қарқынының қажет екені аталды. Орта мектеп, колледж, ЖОО үздік оқытушылардың бейнесабақтары мен бейнелекцияларын ғаламторға орналастыру керек екенін атап өтті. Оның еліміздің түкпір-түкпіріндегі ұстаздардың тәжірибе алмасуына, сондай-ақ ауыл мен қала мектептерін теңестірудің оңтайлы тәсілі екенін көруге болады.
	2018 жылы категориялар арасындағы алшақтықты арттырып, мұғалімдер үшін біліктілік деңгейін ескеретін категориялардың жаңа кестесі енгізіледі. Білім берудің жаңартылған мазмұнына көшкен ұстаздардың лауазымдық  жалақысы 30%-ға көбейеді. Президент  осы мақсатта 67 миллиард теңге бөлу керектігін айтты. Осыған орай, ұстаздар қауымы өзіндік алғыстарын білдіруде. Тәуелсіз еліміздің тұғырын берік ететін ұрпақ тәрбиелеу жолында ұстаздар қауымына жүктелер мінтетте, артылар сенім де аз емес. Сенім биігінен көріну – ұстаздар үлесінде. Ұстаз өзгерсе, қоғам өзгереді. Қоғамның өзгеруі – ел келешегінің кемел болуынның кепілі.

